Amaly sapak
Tema. Bilet kassasynyň işiniň  awtomatlaşdyrylmasy we 
                          mehanizmleşdirilmesini kesgitlemek
1. Işiň  maksady:   Bilet kassasynyň işiniň  awtomatlaşdyrylmasy we 
                          mehanizmleşdirilmesini kesgitlemegi öwrenmek.

 2. Işiñ meýilnamasy:

      1. Bilet satuwyñ guralşy.

     2.Bilet kassiriniñ borjy.

     3. Biletleriñ görnüşleri.

           Ýolagçylara  hyzmat  etmegiň  esasy ugry bilet satuwy  guramakdyr. Bilet  kassiri  işe   wagtyndan  ir gelmeli,  iş  wagty  bolýança    resminamalar,  görkezmeler  we  buýruklar bilen  doly  tanyş bolmaly.  Hemme satylan  biletleriň  nomeri  kassa  kitabyna  ýazgy edilmeli. 

       Bilet  kassiri ýer  paýlaýjy  kassirden  ýer soramazdan ozal  ýolagçynyň  talaplaryny  anyklamaly:  barjak stansiýasyny,  ugrajak gününi,  otlynyň nomerini,  wagonyň görnüýini we ýer  sanyny. 

         Ýol dokumentlerini    taýýarlandan soň  kassir  ýolagçy bilen  hasaplaşýar. Oňa  otlynyň wagtynyň  we ýeriniň  nomerini  hem-de   ugraýan wagtyny  aýtmak bilen   tabşyrýar.  Satylan ýerleri   bilet  kassiri   kassanyň   hasaba alyş  kitabyna  düşnükli ýazmaly,  ol ýerde  bolmaly  maglumatlar:  nobatçylyk senesi,  otlynyň  ugraýan wagty,  wagonyň  nomeri,   we görnüşi,  ýer nomeri,  dispetçeriň iş nomeri. Eger-de  ýolagçy  talap edilen  ýerden  ýüz dönderse  bilet   kassiri   dispetçere   dessine  maglumaty  bermeli.  Gaýtarylan  ýer  barada  kitapçadaky  maglumatlaryň  daşyny aýlamaly we  bellik etmeli.           
         Gatnawy  resmileşdirmek üçin  dürli   formaly biletler  ulanylýar.  Olar gatnawyň    şertine baglylykda  karton we blanka  görnüşinde bolýarlar.    Blanka listleri  uzak, göni we ýerli  gatnawda  ýolagçylary  gatnatmak üçin  islendik  stansiýalaryň  arasynda  ulanmaga  resmileşdirilýär.  

      Karton biletleri  uzak gatnawlara  ulanylyp  onda  bolmaly maglumatlar:

1. Biletiň  seriýasy we nomeri;

2. Ugraýan we barýan stansiýalary;

3. Gatnawyň bahasy;

4.  Biletiň ulanylyş  möhleti;

5. Wagonyň  nomer we ýeri;

6. Otlynyň we wagonyň  kategoriýasy.

      Karton  biletleri  wagonyň   görnüşine  baglylykda  dürli  reňkde bolýar:

1. Obşiýe wagon üçin – açyk gyzyl;

2. Plaskart wagony üçin – syýa reňk ;

3. Kupe wagonlar üçin – goňur;

4. Ýumşak kupe ESB wagony üçin – ýaşyl.

11 ýaşa  çenli  çagalar üçin  ýörite „çagalar“  ýazgyly  bilet  ulanylýar.

Harby   gullukçylar  üçin  ýörite  talap hatynyň  esasynda  harby bilet berilýär.  Ol ýerde  bolmaly maglumatlar:  ugraýan we barýan stansiýasynyň ady,  wagonyň görnüşi  we otlynyň kategoriýasy,  bile  gidýän  uly adamlaryň  we çagalaryň  sany,  talap hatynyň seriýasy we nomeri. 

3-nji amaly sapak

Tema. Otly we  onuň ýany bilen ugradylýan dokumentleriň tertibini düzmek  

1. Işiň  maksady:   Otly we  onuň ýany bilen ugradylýan dokumentleriň tertibini düzmek  .

